
 

 

Yfirlit frjómælinga í Urriðaholti sumarið 2013 
 

Frjómælingar hófust í þriðja sinn á þaki húss Náttúrufræðistofnunar Íslands þann 9. apríl og stóðu 

fram undir septemberlok. Í ár gengu frjómælingar vel fyrir sig og engin tæknileg vandamál komu upp.  

Heildarfjöldi frjókorna var 4237 í rúmmetra lofts sem er talsvert meira en í fyrra. Mest var um 

birkifrjó eða 1913 sem er vel yfir meðallagi áranna 2011 og 2012 (1044). Grasfrjó reyndust 1519 sem 

er talsvert yfir meðallagi (1124). Asparfrjó voru fremur fá miðað við árin á undan eða 14. Sama á við 

um súrufrjó en heildarfjöldi þeirra reyndist vera 69 frjó í rúmmetra lofts. Alls voru borin kennsl á 26 

mismunandi frjó- og grógerðir í sumar. Í töflunni hér fyrir neðan er yfirlit yfir þær og er þeim raðað 

eftir fjölda.  

 

1. tafla. Frjó- og grógerðir í Urriðaholti sumarið 2013, raðað eftir fjölda. 

Fyrsta frjókornið mældist 10. apríl 

og var það lyngfrjó. Þann 12. apríl 

mældist síðan elrifrjó. Í apríl 

mældust frjókorn stopult í lofti og 

frjótala var lág.  

Fyrsta asparfrjóið mældist 28. apríl. 

Heildarfjöldi asparfrjóa reyndist 14 

frjó sem er aðeins minna en síðustu 

tvö ár en meðaltalið er 37. Mest var 

um asparfrjó í lofti um miðjan maí.  

Fyrsta birkifrjóið mældist 30. maí. 

Það er fremur seint miðað við 

síðustu tvö ár þegar fyrstu birkifrjóin 

mældust upp úr miðjum maí. 

Samkvæmt þrengstu skilgreiningu á 

frjótíma telst frjótími birkis hafa 

staðið yfir frá 7.-24. júní eða í 18 

daga. Fjöldi birkifrjóa náði hámarki 

10. og 11. júní en þá daga fór frjótala 

birkis yfir 600. Svo há frjótala fyrir 

birki hefur aldrei áður mælst hér á 

landi. Heildarfjöldi birkifrjóa 

reyndist vera 1913 sem er vel yfir 

meðaltali síðust tveggja ára (1044). 

Hlutfall birkifrjóa af heildarfjölda 

frjókorna í lofti var 45% í ár.  

Fyrsta grasfrjóið mældist ekki fyrr en 3. júní og var frjótalan mjög lág fram í miðjan júnímánuð, þá 

daga sem grasfrjó komu fyrir. Frá 22. júní til 18. ágúst voru grasfrjó nokkuð samfellt í lofti, með 

tveimur undantekningum þó. Þegar þrengsta skilgreining á frjótíma er notuð telst frjótími grasa hafa 

staðið yfir frá 30. júní til 18. ágúst eða í 58 daga. Hæst fór frjótala grasa í 201 þann 30. júní. Var það í 

fyrsta skipti sem frjótala grasa fór yfir 100 í Urriðaholti en það gerðist tvisvar í sumar. Langmest var 

um grasfrjó í júlí 966, þar á eftir í júní 353 og í ágúst 161. Engin grasfrjó mældust í apríl og maí. 

Heildarfjöldi grasfrjóa varð 1519. Hlutfall grasfrjóa af heildarfjölda frjókorna í lofti var 36% en 2012 

voru grasfrjó fleiri en birkifrjó í Urriðaholti, sjá 1. mynd. 

Heildarfjöldi súru var lágur í sumar, aðeins 69, sem er vel undir meðallagi (159), sem gerir 2% af 

heildarfjölda frjókorna. Þó voru súrufrjó samfellt í lofti frá 19. júlí til 6. ágúst en þess utan mældust 

súrufrjó stopult. Frjótala mældist yfirleitt mjög lág, fór hæst í 4 á þessu tímabili.  

Frjó- eða grógerð Latneskt heiti 
Fjöldi frjókorna 

í m
3
 lofts 

Birki Betula 1913 

Gras Poaceae 1519 

Fura Pinus 225 

Lyng Ericales 76 

Súra Rumex 69 

Rósaætt Rosaceae 52 
Stör Cyperaceae 41 

Víðir Salix 37 

Belgjurtir Fabaceae 23 

Elfting Equisetum 18 

Mjaðjurt Filipendula 15 

Ösp Populus 14 

Elri Alnus 12 

Beitilyng Calluna 7 

Hæra Juncaceae 6 

Sveipjurtir Apiaceae 5 

Kattartunga Plantago 5 

Yllir Sambucus 4 
Greni Picea  3 

Barnamosi Sphagnum 3 

Netla Urtica 2 

Fífill Taraxacum 2 

Sóley Ranunculus 2 

Körfublóm  Aster 2 
Einir Juniperus 1 

Maðra Galium 1 

Óþekkt incognito 180 



  

Flest frjókorn voru í lofti þann 11. júní en þá fór heildarfrjótalan í 633. Alls fór heildarfrjótalan fimm 

sinnum yfir 100 í sumar. Í apríl mældust frjókorn í lofti í níu daga. Í maí voru sex dagar án frjókorna, 

frjókorn mældust alla daga í júní og júlí en í ágúst voru tveir dagar án frjókorna og í september voru 

þeir fjórir.  

 

1. mynd. Heildarfrjómagn og skipting í helstu frjógerðir í Urriðaholti 2011-2013 

 

Þegar á heildina er litið var júní frjóríkasti mánuðurinn með 2574 frjó í rúmmetra lofts og munar þar 

mest um tvo gríðarstóra birkitoppa snemma í mánuðinum. Í júlí voru 1222 frjó í rúmmetra lofts en 

aðal frjótími grasa stóð yfir í júlí. Í ágúst mældust 253 frjó í rúmmetra lofts sem er langt undir 

meðallagi (580). Það sama gildir fyrir maí en 110 frjó reyndust í rúmmetra lofts sem er því langt undir 

meðallagi (527), skiptir þar mestu hve seint á ferðinni frjótími birkis var í ár. Í september mældust 64 

frjó/m
3
 og 14 frjó/m

3
 í apríl, hvorutveggja í meðallagi. Samanlagt er heildarfrjómagn sumarsins 4237 

sem er heldur meira en síðustu tvö ár. 

 

2. tafla. Fjöldi frjókorna í Urriðaholti og meðaltal áranna 2011-2012 

 

 

 

 

 

 

 

 

Í október 2013 

Lára Guðmundsdóttir 

Heildarfjöldi og skipting í helstu frjógerðir 2011-2013 

Önnur frjó

Súrufrjó

Grasfrjó

Birkifrjó

Asparfrjó

Mánuður 2013 Meðaltal 

Apríl 14 15 

Maí 110 527 

Júní 2574 1232 

Júlí 1222 711 

Ágúst 253 581 

September 66 67 

Samtals 4237 3131 


